
(2006 оной июлиин 17-22 хүрэтэр)

Б уряад  Республикы н П резидент, 
Правительствын Түрүүлэгш э Леонид 
Потапов 2006 оной июлиин 17-до Пра­
вительствын гэшүүдтэй, гүйсэдхэлгын 
ЭДвйгай зургаануудай хүтэлбэрилэгшэдтэй 
тэрэшэлэн захиргаанайнгаа комитедүүд, 
управленинүүд болон таһагуудайнгаа 
хүтэлбэрилэгшэдтэй түсэблэлгын зүблөө 
үнгэргөө. Энэ зүблөөндэ үнгэрһэн долоон 
хоногой хүдэлмэриин дүнгүүд согсологдоо 
болон ерэхэ долоон хоногой зорилгонууд 
тодорхойлогдоо.

Энэ түсэблэлгын зүблөөндэ иимэ асуу- 
далнууд зүбшэн хэлсэгдээ: хүдэлдэггүй 
хүнүүдые уялгата медицйнын страхованиин 
программада оруулжа мүнгэ һомолхо, 
һургуулинуудые һуралсалай шэнэ жэлдэ 
бэлдэхэ, Солдатский гюселоСЬа .*ууАИ 
бусаар баригдаһан гэр байрануудай 
асуудалаар хөөрэлдөөн болоо; хари гүрэндэ 
ажаһуудаг нютагайхидаа Эхэ орон руунь 
зөөлгэдэ нүлөөлхэ программа зохёон 
хараалха, алта олзоборилгые дээшэлүүл- 
хэ, капитальна һомололгонуудые ашаг- 
лаха, республикын бюджедэй мүнгэ зве­
ри саг соонь ашаглаха болон бусад 
асуудалнуудшиидхэгдээ, тэрэшэлэн Бүгэдэ 
буряадай хуралдаанай дүнгүүд зүбшэн 
хэлсэгдээ, муниципальна байгуулгануудай 
коммунальна һалбариие комплексноор 
хүгжөөхэ программа тухай асуудал тэндэ 
табигдаа.

Энэ зүблөөндэ дулаасуулгын хаһада хэр 
бэлдэлгэ ябуулагдаһан тухай пенсионно 
шэнэдхэн хубилгалгын ябасын асуудалаар 
мэдээсэл хэгдээ. Баригдажа дүүргэгдээ- 
гуй байшан гэрнүүдэй тоо хороохо, хүн 
зониие ажалда хабаадуулха, сэнгүүдэй 
дээшэлэлгые тогтоохо, Эрхүү хотодо 
аюул хохидолдо орогшодто, тэдэнэй 
тү р эл х и д тэ  ту һ алх а  асуудалн ууд  
шиидхэгдээ. Энэл үдэр Буряадай тол- 
гойлогшо хэдэн асуудалнуудые шиидхээ, 
тэрэ тоодо хүдөө ажахыгаар хүдэлмэ- 
риин һууринуудые бүридхэлдэ абаха бо­
лон инвестиционно проектнүүдтэ мүнгэ 
һомолхо асуудалнуудта тэрэ анхарал 
хандуулаа.

Июлиин 18-да Леонид Васильевич 
России Федерациин болон Буряад Рес­
публикын гүрэнэй шагналнуудые габьяа- 
тай хүнүүдтэ барюулаа, республикын эд 
лэрэглэлгын дэлгуүртэ мүнгэнэй сэнгэй 
^налгые тогтоолгодЬ нүлөөлдэг Президен- 
тын дэргэдэхи комиссиин зүблөө үнгэргөө.

Гарагай 4-дэ Л.В.Потапов гүрэнэй 
засагай федеральна зургаануудта хү- 
дэлмэрилхын туда Москва хото ошоо.

Июлиин 21-дэ России Федерациин 
Гүрэнэй Соведэй зүблөөн үнгэргэгдөө, эн- 
дэ Буряад  Республикы н П резидент 
Л.В.Потапов хабаадалсаа.

Буряад  Республикы н П рави тель­
ствын Түрүүлэгшын Нэгэдэхи орлогшо 
Иннокентий Матвеевич Егоров июлиин
17-до Буряадай Президентын дэргэдэ

үнгэргэгдэһэн түсэблэлгыи зүблөондэ 
хабаадаа, албанай хэрэгээр Ш энэ-Бэрээн 
тосхон ошожо ерэбэ.

Июлиин 19-дэ И.М.Егоров Буряадай 
МВД-гэй Коллегиин зүблөөндэ хабаа- 
далсажа, 2006 оной түрүүшын хахад жэлэй 
хүдэлмэриин дүнгүүдые согсолоо. Гадна 
России Федерациин түбэй һунгуулиин 
комиссиин гэшүүн Е.П.Дубровинатай 
уулзаа.

Июлиин 20-до Иннокентий Матвеевич
хэдэн асуудалнуудые шиидхээ. Тэрэ тоодо 
Зэдын аймагта Зэдэ гол дээгүүр баригдаха 
хүүргын асуудалаар шиидхэбэри абаа. 
Энэл үдэр албанай хэрэгээр Яруунын 
аймаг ошоһон байна.

России Федерациин Президентын 
Ааргэдззт Буаяад Республикын Бурин 
эрхэтэ түлөөлэлгэтэ эмхиии худэл- 
мэрилэгшэд Правительствын Түрүүлэг- 
шын орлогшо Б.Г.Бальжировай уда- 
ридалга доро гүйсэдхэлгын засагай ф е­
деральна зургаануудта иимэ асуудал­
нуудые шиидхээ: сэрэгэй уялга дүүргэхэ 
үедөө ами наһаяа алдаһаи сэрэгшэдэй гэр 
бүлэнүүдые социальна талаар дэмжэхэ, 
Тоннельный һууринай эрхэтэдтэ гэр 
байрын сертификадуудые бэшэжэ үгэхэ, 
аяншалгые хүгжөөхэ программада Буряад 
Республикын хабаадаха, Байгал далайн 
эрьедэтүхеэрэгдэһэн объектнүүдые элшэ 
хүсөөр хангаха, республикын һуралса- 
лай эмхи зургаануудые материально- 
техническэ талаар хангаха, Улаан-Үдэдэ 
бэе муутай хүүгэдтэ интернат-бай- 
шан бариха, республиканска клиническэ 
больницын хирургическа ком плекс 
бодхоохо асуудалнуудые дээдын албан 
зургаануудта шиидхэхэ ябуулга хэгдээ. 
Тэрэшэлэн байгша ондо республикын 
харьяата газарта баригдаж а байһан 
объектнүүдтэ федеральна бюджедһээ 
мүнгэ һомолхо асуудал хэр шиидхэгдэнэб 
гэһэн хиналта бэелүүлэгдээ. Харгын 
барилгын шэнэ объектнүүдтэ газар та- 
һалжа үгэхэ документаци түргөөр бэлдэхэ 
хүдэлмэри ябуулагдаа.

Буряад Республикын Правительствын 
социальна һалбари и е  хүгж еөлгөөр 
түрүүлэгшын орлогшо С.Г.Ефимовэй 
залан хүтэлбэрилдэг министерствэнүүд 
болон албан зургаануудта иимэ хэмжээ 
ябуулганууд үнгэргэгдөө. Үнгэрэгшэ до- 
лоон хоногто Ажалай болон социальна 
хүгжэлтын министерствын хүдэлмэри- 
лэгшэд социальна талаар тэдхэмжэ бага- 
тай хүүгэдые элүүржүүлгын лагерь- 
нуудта амаруулха хэрэг ябуулагдаа. 
Республиканска госпитальдо капитальна 
заһабарилга үнгэргэлгын хойноһоо хи­
налта бэелүүлэгдээ, геронтологическа 
түбэй Захааминай филиалда, һүниин 
хонолгын байшанда хэр заһабарилга 
хэгдэнэб гэжэ нэрлэгдэгшэ министерствын 
мэргэжэлтэд хиналта бэелүүлээ. Тиихэдэ 
Соёлой болон ниитын харилсаануудай 
министерствын мэргэжэлтэд И.К.Калашни-

ковай ойн баяр үнгэргэлгэдэ бэлэдхэл 
ябуулаа, 2006 оной хоёрдохи хахад жэлдэ 
ном хэблэлгын ажал ябуулгын түсэб 
бүридхэгдөө, «Эдиршүүлэй искусство» 
гэһэн бүхы России харалгын хэмжээндэ 
республиканска конкурсын нэгэдэхи шата 
үнгэргөө.

Июлиин 20-һоо 23 болотор Баргажанай 
аймагай Максимихатосхондо һуралсалай 
болон эрдэм ухаанай министерствын 
мэргэжэлтэд залуу һунгагшын регионууд 
хоорондын фестиваль үнгэргөө. Июлиин
18-да «Хүүгэдэй зунай амаралта эм- 
хидхэлгэ» гэһэн Буряад Республикын Элүү- 
рые хамгаалгын министерствын комис­
сиин нүүдэл зүблөөн эмхидхэгдэжэ үн- 
гэргэгдөе. Физическэ культурыи талаар 
республиканска агентствын харгалэалга 
доро һур харбалгаар России Кубогта 
хүртэхын түлөө мүрысөөн болон эрэ- 
шүүлэй командануудай дунда футболоор 
Буряад Республикын чемпионат үн- 
гэргэгдөө.

П равительствын Түрүүлэгшын ор­
логшо - промышленности»™, үйлэдбэриин 
ин ф раструктуры н болон технологи- 
нуудай министр В.В.Переляевай залан 
хүтэлбэрилдэг министерствэнүүд болон 
албан зургаануудта бюджета э мүнгэ зөөри 
бусааха тухай тоосоон хэгдээ. Энэ мүнгэ 
зөөри инвестиционно проектнүүдые 
бэелүүлгэдэ үгтэһэн байгаа. Аадар бо- 
роогой һүүлээр һандаагдаһан автомо- 
билиин харгынууд тухай яаралтай мэ­
дээсэл республикын аймагуудһаа суг- 
луулагдаа. Республикын гэр байрын- 
коммунальна ажахын предприятинуудта 
түлишэ зөөлгын болон 2006-2007 онуудай 
дулаасуулгын хаһада хэр бэлдэжэ байһан 
тухай хиналта бэелүүлэгдээ.

Буряад Республикын Правительствын 
хуули ёһоной асуудалнуудаар оборонын 
болон хуули хамгаалгын зургаануудтай 
х ар н л сал гы н  т а л а а р  тү р ү ү л эгш ы н  
орлогшо О.В.Хышиктуевай залан хү- 
тэлбэрилдэг албан зургаануудта долоон 
хоногой турш ада удаадахи х эм ж ээ 
ябуулгануудые эмхидхэж э үнгэргөө: 
миграционно политикын талаар П ра­
вительствын комиссиин зүблөөн үн- 
гэргэгдөө, республикын Дотоодын хэ- 
рэгүүдэй м инистерствы н коллегиин 
үргэдхэмэл зүблөөндэ тэрэхабаадалсажа, 
байгша оной түрүүшын ■ хахад жэлэй 
хүдэлмэриин дүнгүүдые согсололсоо.

Буряад Республикын П резидентын 
дэргэдэхи Хүнэй эрхэнүүдые хамгаалдаг 
комиссиин нүүдэл зүблөөн Зэдын аймаг­
та үнгэргэгдөө. Республикын Дотоодын 
хэрэгүүдэй  м и н и стер ствэтэй  хам та 
үнгэргэгдэхэ «Улаан-Үдэ хотын муници­
пальна дружинын хүдэлмэриин дүй дүр- 
шэл тухай» асуудалаар муниципальна 
байгуулгануудай толгойлогшонорой ха- 
баадалгатай зүблөөндэ бэлдэхэ хүдэл- 
мэри үргэлжэлүүлэгдэһээр.

Сэрэгэй-бүридхэлэй таһагуудай хүдэл- 
мэрилэгшэдтэ мүнгэ һомолхо хуули ёһо 
дүүргэлгын хойноһоо хиналта бэелүү- 
лэгдэнэ, тиихэдэ албанай туш аал хэ- 
рэглэжэ, эдилгэ-абалгатай тэмсэхэ хамтын 
хэмж ээ ябуулгануудай түсэб дүүргэхэ 
зорилго шиидхэгдэнэ.

Буряад Республикын Правительствын 
агропромышленна комплексые хүгжөө- 
хэ т а л а а р  т ү р ү ү л э г ш ы н  о р л о гш о  
ЛД/Гурбянов үнгэрэгшэ долоондо загаһа 
олзоборилгын һалбариин асуудалнуу­
даар хүдэлмэрилгын зүблоө үнгэргөө. 
Бүхэроссин тоо бүридхэл үнгэргэхэ та­
лаар албан хоорондын комиссиин зуб- 
лее эмхидхээ, ой тайгын түймэрнүүдтэй 
тэмсэхэ, тэдээнһээ һэргылхэ хэрэгтэ 
нүлөөлдэг Правительствын комиссиин 
зүблөө хүтэлөө. Т эрэш элэн  Л еонид 
Дашеевич Хүдөө ажахын болон эдеэ 
хоолой министерствэдэ хүдэлмэрилөө, 
байгаали хамгаалха талаар үнгэргэгдэхэ 
хэмжээ ябуулгануудые Буряад Респуб- 
ликадахи ой модоной ажахын агенствэтэй 
болон Байгаалиин министерствэтэй хамта 
түсэблөө.

Президент болон Правительствын 
Захиргаанай Хүтэлбэрилэгшэ - Буряад 
Республикын министр И.Б.Дагбаевай
толгойлдог хороонуудта, таһагуудта Бу­
ряад Республикын Правительствын 2006 
оной хэрэг ябуулгануудай түсэбэй хэм­
ж ээ ябуулганууд хэр дүүргэгдэнэб гэжэ 
шалгагдаа. 199-дэхи дугаарай федеральна 
хуули бэелүүлгэдэ шэглүүлэгдэһэн нор- 
мативно-хуули ёһоной документнүүдэй 
түлэбүүдтэй хүдэлмэрилөө. Н ю тагай 
өөһэдын хүтэлбэриин албан зургаануудта 
хэрэгтэй методическа заабаринуудай 
суглуулбарида орохо материалнууд, зүб- 
шэлэлгын болон экспертиз соведүүдэй 
ажал ябуулга тухай мэдээсэл бэлдэгдээ. 
Эдэ мэдээсэлнү үд республикадахи России 
Федерациин Ниитын палатада тушаагдаха 
ёһотой. Тиихэдэ хотын болон аймагуу- 
дай хуулиин наһа хүсөөдүй хүүгэдэй 
хэрэгүүдэй талаар комиссинуудай 2006 
оной түрүүшын хахад жэлэй аж ал ябуул­
га тухай хэһэн тоосоонууд шэнжэлэгдээ, 
Зэдын, Сэлэнгын болон Захаам инай 
аймагуудта республикын Президентын 
албанай хэрэгээр ябажа ерэһэнэйнгээ удаа 
үгэһэн зааб ар яар  хойш олуулаш агүй 
туһаламжа үзүүлхэ хэмжээнүүд хараа- 
лагдаа. Июлиин 17-до республикын олондо 
мэдээсэл тараадаг журналистнуудтай 
брифинг үнгэргэгдэжэ, эндэ Буряад Рес­
публикадахи газарай гүн баялигуудые 
хэрэглэлгы н талаар терри тори альн а  
агентствын хүтэлбэрилэгшэ В.И.Бахтинай 
энээндэ хабаадалгые дээрэ нэрлэгдэһэн 
албанай мэргэжэлтэд хангаа.

Буряад Республикын 
Правительствын 

мэдээсэлэй таһаг.

Буряад Республикын Арадай Хуралай Тогтоол

«БАРГАЖАНАЙ АЙМАГ», «БЭШҮҮРЭЙ АЙМАГ», «ЯРУУНЫН 
АЙМАГ» МУНИЦИПАЛЬНА БАЙГУУЛГАНУУДАЙ ЗӨӨРИДЭ 

ТҮЛӨӨҺ ЭГҮЙГӨӨР ДАМЖУУААГДАХА БУРЯАД РЕСПУБЛИКЫН 
ГҮРЭНЭЙ ЗӨӨРИИН ОБЪЕКТНҮҮДЭЙ ТООЛОЛГО ТУХАЙ

Буряад Республикын Конституциин 86-дахи 
болон «Буряад Республикын гурэнэй зөөриин 
объектнүүдые бусад гүрэнэй гү, али муниципальна 
зөөридэ дамжуулха болон бусад гурэнэй гу, али 
муниципальна зөөриин объектнүүдые Буряад 
Республикын гурэнэй зөөридэ тушаан абаха гу, али 
Б у р я ад  Р есп у б л и кы н  м у н и ц и п альн а  
байгуулгануудай зөөридэ тушаан абаха тухай» 
Буряад Республикын 2004 оной февралиин 24-дэ 
абтаһан 637-III дугаарай Хуулиин 9-дэхи статьятай 
зохилдуулан, Буряад Республикын Арадай Хурал 
иигэжэ тогтооно:

1. «Баргажанайаймаг», «Бэшүүрэйаймаг» болон 
«Яруунын аймаг» муниципальна байгуулгануудай 
зөөридэ түлөөһэгүйгөөр дамжуулагдаха Буряад 
Республикын гүрэнэй зөөриин объектнүүдые 
баталха.

2. Туе Тогтоол абтагдаһан үдэрһөө хүсэндөө 
орохо.

Буряад Республикын 
Арадай Хуралай 

Түрүүлэгшэ А.Г.ЛУБСАНОВ.
Улаан-Үдэ хото 
2006 оной июниин 28 
№ 1824-III

Буряад Республикын Арадай Хуралай Соведэй Тогтоол
Буряад Республикын 

Арадай Хуралай Соведэй байгша оной 
3-дахи кварталай хүдэлмэриин түсэб тухай

Буряад Республикын Арадай Хуралай Совет иигэжэ тогтооно:
Буряад Республикын Арадай Хуралай Соведэй 2006 оной гурбадахи кварталай хүдэлмэриин түсэб 

баталха (хабсаргагдана).

Улаан-Үдэ хото 
2006 оной июниин 21 
№ 1206-III

Буряад Республикьш Арадай Хуралай 
Түрүүлэгшын орлогшо Ф.П.БОТОЕВА.

Буряад Республикын Арадай Хуралай Соведэй 
2006 оной июниин 21-нэй 1206-III дугаарай 

тогтоолдо хабсаргалта

БУРЯАД РЕСПУБЛИКЫН АРАДАЙ ХУРАЛАЙ СОВЕДЭЙ 
2006 ОНОЙ ГУРБАДАХИ КВАРТАЛАЙ ХҮДЭЛМЭРИИН

ТҮСЭБ

Асуудалай нэрлэлгэ

1. Буряад Республикын Арадай 
Хуралай ээлжээтэ хорин долоодохи 
сессидэ зүбшэгдэхэ асуудалнуудай 
тулэб тухай

2. «России Федерациин субъект- 
нүүдэй хуули зохёолгын (түлоөлэл- 
гэтэ) болон гурэнэй засагай гуй- 
сэдхэлгын зургаануудые эмхидхэл- 
гын юрэнхы ёһонууд тухай Феде­
ральна Хуулида хубилалта болон 
нэмэлтэнуудые оруулха тухай» ба 
«России Ф едерацида ню тагай 
өөһэдын хутэлбэриие эмхидхэлгын

л,УУ-епо:
едерациин хуули 
хубилалтануудыеепонои актнуудта: 

оруулха болон России Федерациин 
зарим хуули ёһоной актнуудые 
хүсэнһөө буураһанда тоолохо 
тухай» 2004 оной августын 22-то 
абтаһан 122-дохи дугаарай Феде- 

~ уряадРральна Хуулиие Буряад Республи- 
када эм домоор нэмэжэ хангаха 
хубидань бэелуулгын ябаса тухай» 
Буряад Республикын Арадай Ху­
ралай Соведэй 2005 оной октябриин 
20-ной 941-III дугаарай тогтоолые 
бэелүүлгын ябаса тухай

3. Буряад Республикын Арадай 
Хуралай ээлжээтэ хорин долоодохи 
сессидэ зүбшэгдэхэ асуудалнуудай 
тулэб тухай

4. «Буряад Республикада гурэнэй 
зөөриие хүтэлбэрилгын юрэнхы 
ёһ о н у у д  тухай» Б у р яад  
Республикын 20ОО оной январиин 
28-да абтаһан 343-III дугаарай 
Хуулиие бэелүулгын ябаса тухай

5. Буряад Республикын At 
Хуралай Соведэй 2006 оной 4-дэхи 
кварталай хүдэлмэриин түсэбэй 
тулэб тухай

6. Буряад Республикын Арадай 
Хуралай грамотаар шагнаха тухай

Бэлдэлгын болон 
үнгэргэлгын түлөө 
харюусагшад

Буряад Республикын 
Арадай Хуралай аппарат

Буряад Республикын 
Арадай Хуралай Социальна 
политикын талаар комитет

Буряад Республикын 
Арадай Хуралай аппарат

Буряад Республикын 
Арадай Хуралай Экономическа 
политикын, байгаалиин нөөсэнүүдые 
хэрэглэлгын, оршон тойронхиие 
хамгаалалгын талаар комитет

Буряад Республикын 
Арадай Хуралай хутэлбэри

Буряад Республикын 
Арадай Хуралай k o m iкомитедүүд

Элидхэлшэ

В.Е.Гулгонов

В.В.Кожевников

В.Е.Гулгонов

В.В.Загузин

И.И.Калашников

Арадай Хуралай 
комитедүүдэй 
түрүүлэгшэд

һара

август

август

сентябрь

сентябрь

сентябр!

һара
бухэн

БУРЯАД РЕСПУБЛИКЫН 
АРАДАЙ ХУРАЛАЙ 

ХҮДЭЛМЭРИИН ТҮСЭБ
(2006 оной июлиин 24-һөө 28 болотор)

I. БУРЯАД РЕСПУБЛИКЫН АРАДАЙ ХУРАЛАЙ 
КОМИТЕДҮҮДЭЙ ХҮДЭЛМЭРИЛГЫН ЗҮБЛӨӨНҮҮД

Арадай Хуралай бюджедэй, налогуудай, финансын болон 
банкнуудай талаар комитет 

(Түрүүлэгшэнь Ц.Э.Доржиев)
Зүблэхэ зүйл:
«России Федерациин налогууд болон татабаринууд тухай хуули 

ёһонуудаар России Федерациин субъектнүүдэй мэдэлдэ оруулһан 
налогой талаар зарим тэды асуудалнуудые Буряад Республикада 
гуримшуулха тухай» Буряад Республикын Хуулида хубилалтануудые 
оруулха тухай» Буряад Республикын хуулиин тулэб тухай 25.07
15.00 каб. 235

Буряад Республикын Арадай Хуралай Гурэнэй 
байгуулалтын, нютагай еөһэдын хутэлбэриин болон 

хуули ёһоной талаар комитет 
(Т үрүүлэгшэнь АН.Маслов)

Зүблэхэ зүйл:
Буряад Республикын Арадай Хуралай ээлжээтэ хорин долоодохи 

сессидэ зубшэн хэлеэлгэдэ оруулагдаха асуудалнууд 26.07 10.00 каб. 
323

Буряад Республикын Арадай Хуралай газарай
асуудалнуудай, аграрна политикын болон эд хэрэглэлгын 

дэлгүүрэй талаар комитет 
(Түрүүлэгшэнь В.АПавлов)

Зүблэхэ зүйл:
«Буу зэбеэг тухай» Федеральна Хуулиин 13-дахи статьяда 

хубилалтануудые оруулха тухай» 308297-4 дугаарай федеральна 
хуулиин тулэб тухай (агнууриин буу худалдан абаха эрхэтэй 
нюурнуудай тоололгын нэмэлтэ тухай) 25.07 14.00 каб. 119

Зүблэхэ зүйл:
«Свердловско областиин Хуули ёһоной Суглаанай Областной 

Дүүмын России Ф едерациин П равительствы н Түрүүлэгшэ 
М.Е.Фрадковто ой модото газарнуудые ой модото бэшэ газарнуудта 
оруулха түлбэриин хэмжээ тодорхойлхо болон тэрэииие абаха 
Дуримдэ хубилалтануудые оруулха шухала тухай хандаһан Хандалга 
тухай» Буряад Республикын Арадай Хуралай тогтоолой түлэб тухай'
26.07 14.00 каб. 119

Зүблэхэ зуйл:
«России Федерациин Федеральна Суглаанай Гурэнэй Дүүмэдэ 

«России Федерациин Газарай кодексын 49-дэхи статьягай 1-дэхи 
пунктда хубилалта оруулха тухай» федеральна хуулиин тулэбые 
оруулха тухай Самарска Губернскэ Дүүмын хуули ёһоной уусхэл 
тухай» Буряад Республикын Арадай Хуралай тогтоолой түлэб тухай
27.07 14.00 каб. 119

Буряад Республикын Арадай Хуралай Уласхоорондын болон 
региональна холбоонуудай, үндэһэтэнэй асуудалнуудай, ниитын 

эмхинүүдэй болон шажан мүргэлэй нэгэдэлнүүдэй хэрэгүүдэй 
талаар комитет 

(Түрүүлэгшэнь Л.С.Ковалев)
Зүблэхэ зүйл:
«России Федерациин гүрэнэй хэлэн тухай» Федеральна Хуулиие 

абаһантай дашарамдуулан, России Федерациин зарим хуули ёһоной 
документнүүдтэ хубилалтануудые оруулха тухай» 307217-4 дугаарай 
федеральна хуулиин тулэб тухай 25.07 14.00 каб. 212

Буряад Республикын Арадай Хуралай социальна политикын 
талаар комитет 

(Түрүүлэгшэнь С.Г.Мезенин)
Зүблэхэ зуйл:
«России Федерациин субъектаүүдэй гурэнэй засагай хуули 

зохёолгын (түлөөлэлгэтэ) болон гуйсэдхэлгын засагай зургаануудые 
эмхидхэлгын юрэнхы ёһонууд тухай» Федеральна Хуулида хубилалта 
болон нэмэлтэнүүдые оруулха тухай» болон «России Федерацида 
нютагай өөһэдын хутэлбэриие эмхидхэлгын юрэнхы ёһонуудтухай» 
Федеральна Хуулинуудые абаһантай дашарамдуулан, России 
Федерациин зарим хуули ёһоной актнуудые хүсэнһөө буураһанда 
тоолохо ба России Федерациин хуули ёһоной актнуудта хуби­
лалтануудые оруулха тухай » Федеральна Хуулиие бэелүүлгээр Буряад 
Республикын гурэнэй засагай зургаануудай зарим эрхэ түлөөлэлгэнүүд 
тухай» Буряад Республикын Хуулиие бэелүүлгын ябаса тухай» 27.07
11.00 каб.218

Зүблэхэ зүйл:
«Хүүгэдые тэдхэмжэдэ абаһан турэлхидэй ажалай салингай хэмжээн 

болон иимэ гэр бүлэдэ олгогдохо хүнгэлэлтэнүүд тухай» Буряад 
Республикын хуулиин тулэб тухай 27.07 14.00 каб. 218

Буряад Республикын Арадай Хуралай Экономическа 
политикын, байгаалиин нөесэнүүдые хэрэглэлгын болон оршон 

тойронхиие хамгаалалгын талаар комитет 
(Түрүүлэгшэнь В.Г.Ирильдеев)

Зүблэхэ зуйл:
«Буряад Республикада экономическа талаар тогтууритай 

региональна зононууд тухай» Буряад Республикын хуулиин тулэб 
тухай 26.07 10.00 каб. 211

Зүблэхэ зүйл:
«России Ф едерац иин  гурэнэй  зөөридэ түлөөһэгүйгөөр 

дамжуулагдаха Буряад Республикын гурэнэй зөөриин объектнүүдэй 
тоололго тухай» Буряад Республикын Арадай Хуралай тогтоолой 
түлэб тухай

II. РЕСПУБЛИКАНСКА ХЭМЖЭЭ ЯБУУЛГАНУУД

Буряад Республикын Арадай Хуралай депутадуудай Буряад 
Республикын Правительствын зүблөөндэ хабаадалга 25.07

России Федерациин Президентын 
Зарлиг 

России Федерациин гүрэнэй 
шагиалнуудаар шагнаха тухай

Гэр байрын- коммунальна ажахыда олон удаан жэлдэ үрэ 
бүтээсэтэйгөөр хүдэлмэрилһэнэйнь, туе һалбариие 
хүгжөөлгэдэ габьяатай байһанайнь түлөө хүндэтэ нэрэ 
зэргэ олгохо:

«России Федерациин гэр байрын-коммунальна 
ажахын габьяата худэлмэрилэгшэ»

ЦВЕТКОВ Геннадий Ивановичта - «Коммунальщик» гэр 
байрын-коммунальна ажахын үйлэдбэриин управлениин 
муниципальна унитарна предприятии!! мастерскойнуудай 
начальник.

России Федерациин президент В.ГГУТИН
Москва, Кремль 
2006 оной июниин 22 
Ns 631

Буряад Республикын Президентын 
Зарлигууд

Хүидэтэ нэрэ зэргэнүүдые олгохо 
тухай

С оёл болон искусствы е хүгж өөлгэдэ габьяатай 
байһанайнь, үндэр бэлиг шадабариинь, олон жэлдэ урэ 
бүтээсэтэйгөөр хүдэлмэрилһэнэйнь түлөө хүндэтэ нэрэ 
зэргэнүүдые олгохо:

«Буряад Республикын арадай артист» 
САНДАНОВА Сэсэгма Дашиевнада - Буряадай гүрэнэй 

филармониин дуушан
«Буряад Республикын габьяата артист» 

СОКОВИКОВА Лариса Васильевнада - Буряадай гурэнэй 
Экадемическэ оперо болон баледэй театрай оперын дуушан.

Буряад Республикын Президент Л.В. ПОТАПОВ
Улаан-Үдэ хото,
Правительствын байшан 
2006 оной июлиин 7 
№ 334

Буряад Республикын Хүндэтэ нэрэ 
зэргэнүудые олгохо тухай

Ү ндэр м эр гэж эл эй н ь , ү й л эд б эр и д э  ту й л аһ ан  
ам ж алтан уудай н ь , олон  ж элдэ аш аг ү р этэй гөөр  
хүдэлмэрилһэнэйнь түлөө хүндэтэ нэрэ зэргэнүүдые олгохо: 

«Буряад Республикы н транспорты и габьяата  
худэлмэрилэгшэ»

ТРУДНЕВ Михаил Ивановичта - «Забайкалинвест» 
П ром ы ш ленно-ф инансова компания гэһэн нээмэл 
акционернэ бүлгэмэй жолоошон

«Буряад Республикын габьяата энергетик» 
МОЛОКОВ Геннадий Николаевичта - Ростехнадзорой 

Буряад Республикадахи технологическа болон экологическа 
хиналтын управлениин таһагай гурэнэй инспектор.

Буряад Республикын Президент Л.В.ПОТ АЛОВ 
Улаан-Үдэ хото,
Правительствын байшан 
2006 оной июлиин 7 
№ 335

«БУРЯАД РЕСПУБЛИКЫН ҺУРАЛСАЛАЙ ГАБЬЯАТА 
ХУДЭЛМЭРИЛЭГШЭ» ГЭҺЭН ХҮНДЭТЭ НЭРЭ ЗЭРГЭ 

ОЛГОХО ТУХАЙ

Дороһоо ургажа ябаһан залуу үетэниие хүмүүжүүлхэ, 
һургаха хэрэгтэ туйлаһан амжалтануудайнь болон олон 
жэлдэ багшалһанайнь түлөө хүндэтэ нэрэ зэргэ олгохо: 

«Б уряад Республикы н' Ь уралсалай габьяата  
худэлмэрилэгшэ»

МАМУНОВА Татьяна Матвеевнада - Буряадай гүрэнэй 
университедэй кафедрые даагша

ХОРЕНОВА Софья Владимировнада - «Тунхэнэй аймаг» 
муниципальна байгуулгын захиргаанай хуулиин наһа 
хүсөөгүйшүүлэй хэрэгүүдэй болон тэдэнэй эрхэнүүдые 
хамгаалгын талаар комиссиин гол мэргэжэлтэ.

Буряад Республикын Президент Л.В.ПОТАПОВ
Улаан-Удэ хото,
Правительствын байшан 
2006 оной июлиин 7 
№ 336

Буряад Республикын Президентын Зарлигууд
«БУРЯАД РЕСПУБЛИКЫН ПРЕЗИДЕНТЫН, БУРЯАД РЕСПУБЛИКЫН _ 

ПРАВИТЕЛЬСТВЫН, БУРЯАД РЕСПУБЛИКЫН ГҮЙСЭДХЭЛГЫН ЗАСАГАИ 
ЗУРГААНУУДАЙ БАЙГУУЛХА ЗАДАН ХҮТЭЛБЭРИЛГЫН БОЛОН 
ЗҮБШЭЛЭЛГЫН ЗУРГААНУУД ТУХАЙ» БУРЯАД РЕСПУБЛИКЫН 

ПРЕЗИДЕНТЫН 2005 ОНОЙ ЯНВАРИИН 19-НЭЙ 6-ДАХИ ДУГААРАИ 
ЗАРЛИГТА ХУБИЛАЛТА ОРУУЛХА ТУХЛИ

Элүүрые хамгаалгын албанда үндэһэн булюу 
шэглэлтэй проектые ашаг үрэтэйгөөр бэелүүлхэ, Буряад 
Республикын Правительствын байгуулһан залан 
хутэлбэрилгын болон зубшэлэлгын зургаануудай 
байгуулгые шэнэдхэн хубилгаха зорилготойгоор иигэжэ 
тогтооноб:

1. «Буряад Республикын Президентын. Буряад 
Республикын Правительствын, Буряад Республикын 
гуйсэдхэлгын засагай зургаануудай байгуулһан залан 
хутэлбэрилгын болон зубшэлэлгын зургаанууд тухай» 
Буряад Республикын Президентын 2005 оной январиин
19-нэй 6-дахи дугаарай Зарлигта удаадахи хубилалта 
оруулха:

- Правительствын Түрүүлэгшын социальна һал- 
бариие хүгжөвхэ талаар орлогшын хутэлбэрилдэг 
Буряад Республикын Правительствын дэргэдэхи залан 
хутэлбэрилгын болон зубшэлэлгын зургаануудай 
Тоололгоһоо хун зоной элүүрые хамгаалха талаар Совет 
болюулха

2. Туе Зарлиг гар табигдаһан үдэрһөө хүсэндөө 
орохо.

Б уряад Республикы н П резидент Л.В.ПОТАПОВ
Улаан-Үдэ хото,
Правительствын байшан 
2006 оной июниин 19 
№ 282

«АГРАРНА ЭДЕЭ ХООЛОЙ ДЭЛГҮҮР ХҮГЖӨӨЛГӨӨР АЛБАН ХООРОНДЫН 
КОМИССИ БАЙГУУЛХА ТУХАЙ» 2004 ОНОЙ ДЕКАБРИИН 29-НЭЙ 573-ДАХИ 

ДУГААРАЙ БУРЯАД РЕСПУБЛИКЫН ПРЕЗИДЕНТЫН ЗАРЛИГТА 
ХУБИЛАЛТАНУУДЫЕ ОРУУЛХА ТУХАЙ

Б уряад  Р есп убли кы н  гуйсэдхэлгы н  засагай  
зу р гаан у у д та  кад р н у у д ай  талаар  болоһон  
хубилалтануудтай болон Буряадай эд хэрэглэлгын 
дэдгүүрэй холбооной һалбаряар байгуулгын талаар 
болоһон хубилалтануудтай дашарамдуулан. иигэжэ 
тогтооноб:

1. «Аграрна эдеэ хоолой дэлгүүр хугжеелгеер албан 
хооронды н ком исси  байгуулха тухай» Буряад  
Республикын Президентын 2004 оной декабриин 29-нэй 
573-дахи дугаарай Зарлигта удаадахи хубилалтануудые 
оруулха:

1.1.1 -дэхи пунктдань:
«В.В.Хингелов - Буряад Республикын Президентын 

болон Правительствын Захиргаанай Гурэнэй албанай 
к ад р о в а  п о л и ти кы н  болон  н ю тагай  ө ө һ эд ы н  
х ү тэл бэр и тэй  худэлм эри и н  тал аар  комиЧ-едэй 
турүүлэгшэ» гэһэн угэнүүдые иимэ угэнүүдээр һэлгэхэ: 
«Б.Ш.Ускеев - Буряад Республикын Президентын болон 
Правительствын Захиргаанай Гурэнэй албанай кадрова 
политикын болон нютагай өөһэдын хүтэлбэритэй 
худэлмэриин талаар комитедэй туруулэгшэ»,

«С.А.Петрова - Буряад Республикын Худөө ажахын 
болон эдеэ хоолой министерствын экономикын таһагай 
начальник, Комиссиин секретарь» гэһэн угэнуудые иимэ 
угэнүүдээр һэлгэхэ:

«Р.А.Метель - Буряад Республикын Хүдөө ажахын 
болон эдеэ хоолой министерствын худее ажахын 
продукци тушаан абаха болон худалдаха талаар секторэй 
хүтэлбэрилэгшэ»,

«А.Б.Болошинов - «Буряад Республикадахи гурэнэй 
санитарно-эпидемиологическа хиналтын туб» гэһэн 
федеральна гурэнэй эмхи зургаанай ахамад санитарна 
врач» гэһэн үгэнүүдые удаадахи үгэнуүдээр һэлгэхэ: 

«А .Б .Болош инов - «Б уряад  Р еспубликадахи  
Роспотребнадзорой Территориальна управлениин 
хутэлбэрилэгшэ»;

«В.Ф.Викулов - Буркоопсоюзай соведэй түрүулэгшэ» 
гэһэн үгэнүүдые иимэ үгэнүүдээр һэлгэхэ:

«Л_А.Бляхер - Буркоопсоюзай соведэй туруулэгшэ».
1.2. 3-дахи пунктдань «О.П.Будник - Буряад 

Республикын Экономическа хугжэлтын болон гадаадын 
холбоонуудай министерствын Худалдаа наймаанай, 
хангалгануудай болон м атери альн о-техн ическэ 
нөөсэлгэнүүдэй талаар комитедэй туруулэгшэ» гэһэн 
угэнуудые иимэ үгэнүүдээр һэлгэхэ:

«О.П.Будник - Буряад Республикын Экономическа 
х угж элты н  болон  гадаады н  холбоон уудай  
министерствьш Худалдаа наймаанай, ниитын эдеэ хоолой

болон олзын хэрэг эрхилэлгын талаар комитедэй 
туруулэгшэ»,

«С.А.Петрова - Буряад Республикын Худее ажахын 
болон эдеэ хоолой министерствын гаһагай начальник, 
худэлмэрилгын булэгэй секретарь» гэһэн угэнуудые 
иимэ угэнуудээр һэлгэхэ:

«Р.А.Метель - Буряад Республикын Худое ажахын 
болон эдеэ хоолой министерствын худее ажахын 
продукци тушаан абалгын болон худалдалгын талаар 
секторэй хутэлбэрилэгшэ, худэлмэрилгын булэгэй 
секретарь»,

«В.Ф.Викулов - Буркоопсоюзай соведэй туруулэгшэ» 
гэһэн угэнуудые иимэ үгэнуүдээр һэлгэхэ:

«Л.А.Бляхер - Буркоопсоюзай соведэй туруулэгшэ», 
« Н.В.Мантатова - Буряад Республикадахи гурэнэй 

санитарно-эпидемиологическа хиналтын туб» гэһэн 
федеральна гурэнэй эмхи зургаанай ахамад санитарна 
врачай орлогшо» гэһэн угэнуудые иимэ угэнуудээр 
һэлгэхэ:

« Н .В .М ан татова - Б у р яад  Р есп у б л и к ад ах и  
Роспотребнадзорой Территориальна уиравлениин 
хутэлбэрилэгшын орлогшо»,

«В.П.Грехов - Улаан-Үдэ хотын мэрэйорлогшо, хотын 
социально-экономическа хугжэлтын талаар комитедэй 
туруулэгшэ» гэһэн угэнуудые иимэ угэнуудээр һэлгэхэ: 

«А.Н.Козлов - мэрэй орлогшо, Улаан-Үдэ хотын 
уйлэдбэриин технологинуудай болон эд хэрэглэлгын 
дэлгуурэй талаар комитедэй туруулэгшэ»,

«Н.С.Тимофеева - Буряад Республикын Худее ажахын 
болон эдеэ хоолой министерствын таһагай начальник» 
гэһэн үгэнуүдые иимэ үгэнүүдээр һэлгэхэ:

«В.Г.Нартуева - Буряад Республикын Худее ажахын 
болон эдеэ хоолой министерствын эдеэ хоолой болон 
бэелүүлгын промышленносгиин комитедэй начальник», 

«Т.В.Матвеева - Буряад Республикын Экономическа 
х у гж элты н  болон  гадаады н  х о л б о о н у у д ай  
министерствын бага олзын хэрэг эрхилэлгые дэмжэхэ 
болон хугжеехэ талаар комитедэй туруулэгшэ» гэһэн 
угэнуудые болюулха.

2. Туе Зарлиг гар табигдаһан үдэрһөө хүсэндөө 
орохо.

Буряад Республикын Президент Л.В.ПОТАПОВ

Улаан-Үдэ хото,
Правительствын байшан 
2006 оной июлиин 19 
№ 341

Буряад Республикын Правительствын Тогтоол
2006 оной июлиин 13 № 214

«СЕВЕРОБАЙКАЛЬСК ХОТО» МУНИЦИПАЛЬНА БАЙГУУЛГЫН ХАРЬЯАТА 
ГАЗАРТА ЗАХИРГААНАЙ КОМИССИ БАЙГУУЛХА ТУХАЙ»

БУРЯАД РЕСПУБЛИКЫН ПРАВИТЕЛЬСТВЫН 2005 ОНОЙ СЕНТЯБРИИН 
14-НЭЙ 291-ДЭХИ ТОГТООЛДО ХУБИЛАЛТАНУУДЫЕ ОРУУЛХА ТУХАЙ

Кадрнуудай талаар болоһон хубилалтануудтай 
дашарамдуулан, Буряад Республикын Правительство 
иигэжэ тогтооно:

1. «Северобайкальскхото» муниципальна байгуулгын 
захиргаанай комисси байгуулха тухай» Буряад 
Республикын Правительствын 2005 оной сентябриин 
14-нэй 291-дэхи тогтоолой хабсаргалтада удаадахи 
хубилалтануудые оруулха:

1.1. « С еверобай кальск  хото» м униципальна 
байгуулгын захиргаанай комиссиин бүридэлһөө 
(саашадаа) - Комисси Юлия Викторовна Дьякова, 
Василий Николаевич Таращик гэгшэдые болюулха.

1.2. Комиссиин буридэлдэ оруулха:

- Мануйлов Ю рий Анатольевичые - акционернэ 
«России түмэр харгынууд» бүлгэмэй Северобайкальск 
станциин отделенческэ больница» гэһэн элүүрые 
хамгаалгын гурэнэй бэшэ эмхи зургаанай ахамад врач;

- Романчугова Татьяна Владимировнае - хуулиин 
наһа хүсеөгүйшүүлэй хэрэгуудэй болон тэдэнэй 
эхэнүүдые хамгаалдаг хотын комиссиин секретарь.

2. Туе Тогтоол гар табигдаһан үдэрһөө хүсэндөе 
орохо.

Буряад Республикын Президент, 
Правительствын Туруулэгшэ Л.В.ПОТАПОВ.



Буряад үнэн fc - 2006 оной июлиин 26у
ШтшВкКлШбе:

ХҮНДЭАЭАЭЙ 
ГРАМОТАНУУД

Н.В.НЕКИПЕДОВАЕ, В.С.СТРЕКАЛОВСКАЯЕ 
БУРЯАД РЕСПУБЛИКЫН 

АРАДАЙ ХУРАЛАЙ ХҮНДЭЛЭЛЭЙ 
ГРАМОТААР ШАГНАХА ТУХАЙ

Буряад Республикын Арадай Хуралай Совет иигэжэ 
тогтооно:

хүн зониие социальна талаар хамгаалгада габьяатай 
байпанайнь болон олон жэлдэ үнэн шударгыгаар 
хүдэлмэрилһэнэйнь түлөө Бэшүүрэй аймагаар хүн 
зониие социальна талаар хамгаалдаг таһагай 
хүдэлмэрилэгшэдые Буряад Республикын Арадай 
Хуралай Хүндэлэлэй грамотаар шагнаха:

НЕКИПЕЛОВА Нина Владимировнае - медицинын
ceiстра

CTFРЕКАЛОВСКАЯ Вера
социальна худэлмэрилэгшэ.

Севостьяновнае -

Буряад Республикын 
Арадай Хуралай 

Түрүүлэгшын орлогшо Ф.П.БОТОЕВА
Улаан-Үдэ хото 
2006 оной июниин 21 
№ 1230-Ш

И-А-ЕМЕЛЬЯНОВАЕ, Р.И.КОРЯЧКИНАЕ 
БУРЯАД РЕСПУБЛИКЫН АРАДАЙ ХУРАЛАЙ 

ХҮНДЭЛЭЛЭИ ГРАМОТААР ШАГНАХА ТУ ХАИ

Буряад Республикын Арадай Хуралай Совет иигэжэ 
тогтооно:

Хойто-Байгалай аймагай «Нижнеангарскьш 1-дэхи 
ю рэн хы  эр д эм эй  дунда һургуули »  гэһэн  
муниципальна юрэнхы эрдэмэй хүдэлмэрилэгшэдые 
дороһоо ургажа ябаһан залуу үетэниие һургалгада 
болон хүмүүжүүлгэдэ туйлаһан амжалтануудайнь 
түлөө Буряад Республикын Арадай Хуралай 
Хүндэлэлэй грамотаар шагнаха:

ЕМЕЛЬЯНОВА Инесса Александровнае - багша 
КОРЯЧКИНА Ринета Ивановнае - директорэй 

орлогшо.

Буряад Республикын 
Арадай X'

Түрүүлэгшын орлогшо Ф.П.БО
Улаан-Үдэ хото 
2006 оной июниин 21 
№ 1225-111

■ХЕ*тс
алаи

ОЕВА

Буряад Республикын Правительствын Тогтоолнууд
2006 оной июлиин 14 № 218

А.Н.Хаданов тухай
«Буряад Республикын Правительство тухай» Буряад 

Республикын Хуулиин 25-дахи статьягай 1 -дэхи пункттай 
зохилдуулан , 2006 он ой  ию лиин  5-да абтаһ ан  
Правительствын конкурсно комиссиин шиидхэбэридэ 
үндэһэлэн, Буряад Республикын Правительство иигэжэ 
тогтооно:

1. Хаданов Александр Николаевичые Республиканска 
харгын агентствын хүтэлбэрилэгшын орлогшын тушаалда

2. Буряад Республикын Правительствын Түрүүлэгшык-
орлогшо - Буряад Республикын промышленности!® >) 
үилэдбэриин инфраструктурын болон технологинууда** . 
министр В.В.Переляев А.Н.Хадановтай албанай контрактминистр
баталха.

томилхо.

Переляев А.Н.Хадановтай албанай контракт

3. Туе тогтоол гар табигдаһан үдэрһөө хүсэндөө орохо.

Буряад Республикын Президент, 
ПравительствынТүрүүлэгшэ Л.В.ПОТАПОВ

2006 оной июниин 26 № 190

«Буряад Республикын соёл болон искусствын гайхамшагта ажал ябуулагшадай 
нэмэлтэ материальна хангалта тухай» Буряад Республикын Правительствын 

2000 оной июлиин 25-най 263-дахи дугаарай тогтоолдо хубилалтануудые оруулха
тухай»

Буряад Республикын Правительство 
иигэжэ тогтооно:

1. «Буряад Республикын соёл бо­
лон искусствын гайхамшагта ажал 
ябуулагшадай нэмэлтэ материальна 
хангалта тухай» Буряад Республикын 
Правительствын 2000 оной июлиин 
25-най 263-дахи дугаарай тогтоолдо 
удаадахи хубилалтануудые оруулха 
тухай:

1.1. Буряад Республикын соёл бо­
лон искусствын гайхамшагта ажал 
ябуулагшадай нэмэлтэ материальна 
хангалта тухай Дүримэй «Нэмэлтэ ма­
териальна хангалта абаха кандида- 
дуудые шэлэн абалгын гурим» гэһэн 
11 булэгтэ:

1.1.1. 2-дохи пунктыень иимээр 
глха:

эмэлтэ материальна хангалтын 
хэмжээн ажалай эгээл бага салингые 
зургаа дахин үсхэһэн хэмжээндэ тог- 
тоогдохо».

1.1.2. 4-дэхи пунктыень иимээр 
найруулха:

найруул
«Нэм

«Буряад Республикын Соёлой бо­
лон ниитын харилсаануудай ми­
нистерствын коллегиин зүблөөндэ зо- 
хёохы холбоонуудһаа, ниитын нэгэ- 
дэлнүүдһээ, эмхинүүдһээ ороһон кан- 
дидадуудай материалнууд.

Буряад Республикын Соёлой болон 
ниитын харилсаануудай министерство 
коллегиин шиидхэбэридэ үндэһэлэн, 
нэмэлтэ материальна хангалта томил­
хо тухай захиралта гаргаха, тэрэнь 
тусхайта ёһоор олондо мэдээсэл та- 
раадаг хэрэгсэлнүүдтэ толилогдохо».

1.2. Нэмэлтэ материальна хангал- 
тада дэбжүүлэгдэхэ соёл болон ис­
кусствын гайхамшагта ажал ябуулаг­
шадай список хүсэнһөө буураһанда 
тоолохо.

2. Буряад Республикын Соёлой 
болон ниитын харилсаануудай ми- 
нистерствэдэ (В.Б.Прокопьев):

2.1. 2007 оной болон удаадахи 
жэлнүүдэй республиканска бюджет 
тухай хуулиин түлэб бүридүүлхэдээ,

«Соёл, кинематографи болон олондо 
мэдээсэл тараадаг хэрэгсэлнүүдые гу­
рэнэй талаһаа дэмжэлгэ» гэһэн 0806 
бүлэгөөр Буряад Республикын соёл 
болон искусствын гайхамшагта ажал 
ябуулагшадта нэмэлтэ материальна 
талаар тэдхэмжэ үзүүлэлгэдэ мүнгэ 
зөөри хараалха.

2.2. Нэмэлтэ материальна хангалта 
абаха Буряад Республикын соёл болон 
искусствын гайхамшагта ажал я 'чу- 
лагшадай список хуули ёһонууздвй' 
зохилдуулан, һарын болзорто баталха.

3. Туе тогтоолой хүсэндөө орохо 
уедэ нэмэлтэ материальна хангалта 
абадаг нюурнуудта энэ материальна 
хангалта абаха эрхэнь тэдээндэ үлэхэ 
гэжэ тогтоохо.

4. Туе тогтоол гар табигдаһан удэр- 
һөө хүсэндөө орохо.

Буряад Республикын Президент, 
Правительствын Түрүүлэгшэ 

ЛВ.ПОТАПОВ

Буряад Республикын 
Президентын болон 

Правительствын 
Захиргаанай 

Хүтэлбэрилэгшын Захиралта
2006 оной июниин 29 № 2

Буряад Республикын Правительствын 
2004 оной июлиин 8-най 146-дахи дугаа-

г<!й тогтоолоор баталагдаһан Буряад 
еспубликы н гуйсэдхэлгын засагай 

зургаануудай нормативна хуули ёһоной 
актнуудые бэлдэхэ болон гурэнэй тала- 
һаа оуридхэлдэ абаха Дүримүүдтэй 
зохилдуулан:

1. Буряад Республикын Элүүрые хам­
гаалгын министерствын «Элүүрые хам­
гаалгын албанда бюджетнэ хангалгануу- 
дые үзүүлхэ талаар шанарай стандартнуу- 
дые баталха тухай» 2006 оной июниин 
29-нэй 302-дохи дугаарай захиралтые 
Буряад Республикын гуйсэдхэлгын засагай 
зургаануудай нормативна хуули ёһоной 
актнуудаи реестртэ оруулха.

2. буряад Республикын Президентын 
Гурэнэй - хуули ёһоной управленидэ зааг- 
дапан хуули ёһоной актда буридхэлэй 
номер олгохо болон долоон хоногой бол­
зорто Сибириин Федеральна округоор 
России Федерациин Юстициин минис­
терствын Главна управлениин Буряад 
Республикадахи Таһагта эльгээхэ.

3. Захиргаанай канцелярида туе захи­
ралтые толилхыень Буряад Республикын 
тусхайта ёһоор олондо мэдээсэл тараадаг 
хэрэгсэлнуудтэ эльгээхэ.

Буряад Республикын Президентын, 
Правительств ын 

Захиргаанай Хутэлбэрилэгшэ 
И.Б.ДАГБАЕВ.

Буряад Республикын 
Президент болон 
Правительствын 

Захиргаанай 
Хутэлбэрилэгшын 

Захиралта

Буряад Республикын Правительствын 
2004 оной июлиин 8-най 146-дахи 
тогтоолоор баталагдаһан Буряад Рес­
публикын гуйсэдхэлгын засагай зур­
гаануудай нормативна хуули ёһоной 
актнуудые бэлдэхэ болон гурэнэй тала- 
һаа буридхэлдэ абаха Дуримуудтэй 
зохилдуулан:

1. Буряад Республикын һуралсалай 
болон эрдэм ухаанай министерствын 
«Эрдэм пуралсалай һалбарида бюджет­
нэ хангалгануудые олголгын шанар» 
стандартые баталха тухай» захиралтые 
Буряад Республикын гуйсэдхэлгын 
засагай зургаа! гуудай нормативна хуули 
ёһоной актнуудаиреестртэ оруулха.

2. Буряад Республикын Президентын 
Гүрэнэи-хуули ёһоной управленидэ зааг- 
дапан хуули ёһоной актда буридхэлэй 
номер олгохо болон долоон хоногой 
туршада Сибириин Федеральна округ- 
тохи России Федерациин Юстициин ми­
нистерствын Главна управлениин Буряад 
Республикадахи Таһагта эльгээхэ.

3. Захиргаанай канцелярида туе 
захиралтые толилхыень тусхайта олон­
до мэдээсэл тараадаг хэрэгсэлнуудтэ эль­
гээхэ.

Буряад Республикын Президентын 
болон Правительствын 

Захиргаанай 
Хутэлбэрилэгшэ И.БДАГБАЕВ.

Буряад Республикын Правительствын Захиралта
2006 оной июлиин 13 № 443-р

России Федерациин Кодексын захиргаанай хуули эбдэлгэнүүд тухай 28.3 статьягай 4 
ба 6-дахи хубинуудтай, 2-дохи хубиин 84-дэхи пункттай зохилдуулан:

2. Туе захиралта тусхайтаар толилогдоһон үдэрһөө хүсэндөө орохо.

Буряад Республикын Президент, 
Правительствын Туруулэгшэ Л.В.ПОТАПОВ

Буряад Республикын Правительствын 
2006 оной июлиин 1Ъ-най 44Ъ-р дугаарай захиралтаар баталагдаа

ЗАХИРГААНАЙ ХУУЛИ ЭБДЭЛГЗНУУД ТУХАЙ ПРОТОКОЛНУУДЫЕ 
БҮРИДХЭХӨӨР ЗУУРШАЛАГДАҺАН ЭД ХЭРЭГЛЭЛГЫН ДЭЛГҮҮРЭЙ БОЛОН 

АЖАЛ ЯБУУЛГЫН ЗАРИМ ЯНЗАНУУДТАЛИЦЕНЗИ ОЛГОХО ТАЛААР 
РЕСПУБЛИКАНСКА АЛБАНАЙ ТУШААЛТА НЮУРНУУДАЙ ТООЛОЛГО

России Федерациин Кодексын захир­
гаанай хуули эбдэлгэнүүд тухай 28.3 ста­
тьягай 2-дохи хубиин 84-дэхи пункттай 
болон 6-дахи хубитайнь зохилдуулан, 
захиргаанай хуули эбдэлгэнүүд тухай 
протоколнуудые 14.1 статьягай 3-дахи ба 
4-дэхи хубинуудаар, 14.27 статьягаар, 19.4 
статьягай 1-дэхи хубяар, 19.5 статьягай 1- 
дэхихубяар, 19.6 статьягаар, 19.7 статьягаар, 
19.20 статьягай 2-дохи ба 3-дахи хуби­
нуудаар хараалагдаһан захиргаанай хуу­
ли эбдэлгэнууд тухай протоколнуудые 
удаадахи тушаалта нюурнууд буридхэн 
бэшэхэ эрхэтэй:

- Эд хэрэглэлгын дэлгүүрэй болон ажал 
ябуулгын зарим янзануудта лицензи ол­
гохо талаар республиканска албанай 
хутэлбэрилэгшэ;

- Эд хэрэглэлгын дэлгуурэй болон ажал 
ябуулгын зарим янзануудта лицензи 
олгохо талаар республиканска алоанай 
хутэл-бэрилэгшын орлогшо;

- Эд хэрэглэлгын дэлгуурэй болон ажал 
ябуулгын зарим янзануудта лицензи ол­
гохо талаар республиканска албанай та- 
һагуудые даагшанар;

- Эд хэрэглэлгын дэлгүүрэй болон ажал 
ябуулгын зарим янзануудта лицензи ол­
гохо талаар республиканска албанай 
зубшэлэгшэд;

- Эд хэрэглэлгын дэлгүүрэй болон ажал 
ябуулгын зарим янзануудта лицензи 
олгохо талаар республиканска албанай 
гол мэргэжэлтэд;

- Эд хэрэглэлгын дэлгуурэй болон ажал 
ябуулгын зарим янзануудта лицензи 
олгохо талаар республиканска албанай 
ахамад мэргэжэлтэд.

Эмхидхэн байгуулагшад - Буряад Республикын Президент, Арадай Хурал болон Правительство

